
	/27.4/26143-2025

	Ի պատասխան Ձեր 2025 թվականի հունիսի 3-ի թիվ 01/20.1/16929-2025 գրության՝ հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը՝ կարծիքի են ուղարկվում նաեւ արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի:
Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերում են գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն եւ նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա նախագծի վերաբերյալ կարծիք չի տրամադրվելու:

Տվյալ պարագայում նկատի ունենալով այն հանգամանքը, որ ներկայացված նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում եւ միեւնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված «Հայաստանի Հանրապետության կառավարության 2003 թվականի մարտի 7-ի N-233-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվելու:

	  

Ընդունվել է 
ի գիտություն


	ՀՀ ֆինանսների նախարարություն
	18.06.2025թ.

	
	01/9/13509-2025

	Ձեր 03.06.2025թ․ N 01/20.1/16929-2025 գրությամբ ներկայացված «Հայաստանի Հանրապետության կառավարության 2003 թվականի մարտի 7-ի N-233-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ, որով առաջարկվում է ևս 10 տարով երկարաձգել Արևմտյան Ուկրաինայի ազգային համալսարանի Երևանի կրթագիտական ինստիտուտին՝ ՀՀ կառավարության 07.03.2003թ. «Տերնոպոլի ազգային տնտեսագիտական համալսարանի երևանյան մասնաճյուղին տարածք հանձնելու մասին» N 233-Ա որոշմամբ տրամադրված ք. Երևան, Ավան վարչական շրջան, Աճառյան փողոց 31 հասցեում գտնվող տարածքի անհատույց օգտագործման իրավունքը, հայտնում ենք հետևյալը.
ա/ Հաշվի առնելով ՀՀ կառավարության 29.05.2025թ. նիստում ընդունված «Պետական ոչ առևտրային կազմակերպությունների մասին» օրենքում փոփոխություններ կատարելու մասին» օրենքի և հարակից օրենքների նախագծերով (հարց 12) պետական գույքի արդյունավետ կառավարման տեսանկյունից նպատակահարմար է համարվել պետական գույքն անհատույց տրամադրելու փոխարեն տրամադրել վարձակալությամբ, առաջարկում ենք քննարկել պետական գույքը վարձակալությամբ տրամադրելու տարբերակը:





	բ/ Հաշվի առնելով, որ պետական գույքի կառավարման իրավասությունները վերապահված են ՀՀ ՏԿԵՆ պետական գույքի կառավարման կոմիտեին, առաջարկում ենք Նախագիծը շրջանառել ՀՀ տարածքային կառավարման և ենթակառուցվածքների նախարարության միջոցով:

	



















Չի ընդունվել 
ա/ Նկատի ունենալով այն հանգամանք, որ «Պետական ոչ առևտրային կազմակերպությունների մասին» օրենքում փոփոխություններ կատարելու մասին» օրենքում և հարակից օրենքներում դեռևս համապատասխան կարգավորում չկա տարածքը վարձակալությամբ տրամադրելու մասին, ուստի հարցին կարող ենք անդրադառնալ նորմատիվ իրավական ակտի ընդունումից հետո:

Չի ընդունվում
Հիմք ընդունելով իրավական ակտի օրենքի 34-րդ հոդվածի 1-ին  կետը:





	ՀՀ տարածքային կառավարման և ենթակառուցվածքների  նախարարություն            

	ԴԽ//20075-2025

	ՀՀ տարածքային կառավարման և ենթակառուցվածքների նախարարությունն առաջարկում է «Հայաստանի  Հանրապետության կառավարության 2003 թվականի  մարտի  7-ի N 233-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը հանել շրջանառությունից, քանի որ «Արևմտյան ՈՒկրաինայի ազգային համալսարանի Երևանի կրթագիտական ինստիտուտ»-ի /այսուհետ՝ Ինստիտուտ/ կողմից ք․ Երևան, Ավան վարչական շրջան, Աճառյան փողոց 31 հասցեում գտնվող անշարժ գույքը թերի է օգտագործվում, ինչպես նաև Ինստիտուտին առաջարկվել են դիտարկել այլ տարածքներ, սակայն վերջինս հրաժարվել է։ 
Միաժամանակ հայտնում ենք, որ վերոնշյալ տարածքը նախատեսվում է օգտագործել պետական կարիքների համար։
 
	

Չի ընդունվում
ք․ Երևան, Ավան վարչական շրջան, Աճառյան փողոց 31 հասցեում գտնվող Հայաստանի Հանրապետության սեփականություն հանդիսացող անշարժ գույքը ամրացված է եղել «Բժշկակենսաբանական  միջազգային հետբուհական  ուսումնական կենտրոն» ՊՈԱԿ-ին, որն իրականացրել է ուսումնական և գիտահետազոտական գործունեություն: Անշարժ գույքը գտնվել է ոչ բարվոք վիճակում՝ չի 
գործել վերելակն ու ջեռուցման համակարգը: 2003թ. անշարժ գույքից զգալի մասն  անհատույց օգտագործման իրավունքով  տրվել է Տերնոպոլի ազգային տնտեսագիտական համալսարան Երևանի կրթագիտական ինստիտուտ-ին (այսուհետև Ինստիտուտ), որն էլ մինչ այսօր  օգտագործվում է վերջինիս կողմից: Այս տարիների ընթացքում Ինստիտուտը զգալի ներդրումներ է իրականացրել, մասնավորապես՝ վերանորոգել է տրամադրված տարածքը, վերականգնել է ջեռուցման համակարգը(անցկացրել է գազամատակարարման նոր համակարգ), վերանորոգել է վերելակը, ուսանողների համար ստեղծել է բարեկեցիկ պայմաններ ուսումնառությունը պատշաճ կազմակերպելու համար, ինչպես նաև հեռավոր մարզերի ուսանողների համար ստեղծել է բարեկեցիկ կացարանային պայմաններ: Ուստի նոր տարածք տրամադրելը Նախարարությունը գտնում է ոչ նպատակահարմար, քանի որ կխափանվի ուսանողների բարեկեցիկ միջավայրում ուսումնառելու հնարավորությունը և Ինստիտուտը տարածքի տեղափոխման պատճառով կունենա ուսանողների կորուստ:


	ՀՀ կադաստրի կոմիտե
	10.06.2025թ.

	
	ՍԹ/11460-2025

	Ի պատասխան Կադաստրի կոմիտե մուտքագրված Ձեր 2025 թվականի հունիսի
3-ի N 01/20.1/16929-2025 գրության՝ «Հայաստանի Հանրապետության կառավարության 2003 թվականի մարտի 7-ի N-233-Ա որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Անշարժ գույքի էլեկտրոնային տեղեկատվական շտեմարանի տվյալների համաձայն՝ քաղաք Երևան, Ավան, Աճառյան փողոց, 31 հասցեում գտնվող
01-002-0214-0021 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.3164 հա մակերեսով հողամասի և 7,796.4 քմ մակերեսով մասնաշենքի նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման
N 06032023-01-0180 վկայական):
Նշված 01-002-0214-0021 կադաստրային ծածկագրով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝
0.322521 հա) չի համապատասխանում պետական գրանցման տվյալին (ըստ իրավունքների պետական գրանցման վկայականի՝ 0.3164 հա), ուստի նշված կադաստրային ծածկագրով հողամասը կադաստրային քարտեզում ճշգրիտ տեղադրելու նպատակով առաջարկում ենք հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ հաստատված համայնքի ղեկավարի կողմից:
Նախագծի 1-ին կետի 3-րդ ենթակետով՝ ՀՀ կառավարության 2003 թվականի մարտի 7-ի N 233-Ա որոշման (այսուհետ՝ Որոշում) նոր խմբագրությամբ շարադրվող 2-րդ կետով նախատեսվում է «Արևմտյան Ուկրաինայի ազգային համալսարանի Երևանի կրթագիտական ինստիտուտ» առանձնացված ստորաբաժանման հետ կնքել անհատույց օգտագործման պայմանագիր, մինչդեռ 2004 թվականի հունվարի 27-ին վերջինիս հետ արդեն իսկ կնքվել է ոչ բնակելի տարածքի անհատույց օգտագործման պայմանագիր (N 1215 սեղանամատյան), հետևաբար առաջարկում ենք Նախագծում նախատեսել դրույթ՝ վերոնշյալ պայմանագրում Նախագծից բխող համապատասխան փոփոխություններ կատարելու մասին համաձայնագիր կնքելու վերաբերյալ։ Նշվածի համատեքստում անհրաժեշտ է նաև Նախագծից հանել 1-ին կետի 3-րդ ենթակետը, իսկ այդ ենթակետով սահմանվող դրույթները նախատեսել որպես Նախագծի 2-րդ կետ։
Հավելենք նաև, որ Նախագծի 1-ին կետի 3-րդ ենթակետով՝ Որոշման նոր խմբագրությամբ շարադրվող 2-րդ կետի «գ» և «ը» ենթակետերով նախատեսվում է «Արևմտյան Ուկրաինայի ազգային համալսարանի Երևան կրթագիտական ինստիտուտ» առանձնացված ստորաբաժանման կողմից ներկայացված ծրագրին և պայմաններին չհամապատասխանող գործունեություն իրականացնելու, ինչպես նաև նույն կետի «զ» կամ «է» ենթակետերով նախատեսված պարտավորություններից որևէ մեկը խախտելու դեպքում լուծել վերջինիս հետ կնքված անհատույց օգտագործման իրավունքի պայմանագիրը, ուստի առաջարկում ենք Նախագծում լրացնել դրույթ առ այն, որ անհատույց օգտագործման իրավունքի դադարման պետական գրանցումն իրականացվում է «Գույքի նկատմամբ իրավունքների պետական գրանցման մասին» օրենքով սահմանված կարգով:

	























Ընդունվել է 
Ի գիտություն







Ընդունվել է մասնակի 
Առաջարկության հիման վրա լրամշակվել է նոր  խմբագրված 2-րդ կետը: Նոր պայմանագրի կնքումը փոխարինվել է նախկինում կնքված   պայմանագրի համաձայն կնքել համաձայնագիր բառերով՝ նկատի ունենալով  ՀՀ կառավարության 17.02.2011թ. N 304-Ն որոշումը ուժը կորցրած ճանաչելու հանգամանքը և ՀՀ կառավարության 21.04.25023թ.  N 595-Ն որոշմամբ հաստատված տարածքը անհատույց օգտագործման տրամադրելու կարգն ու օգտագործողի կողմից կատարվող ներդրումների չափը:


	 ՀՀ վարչապետի աշխատակազմի
Իրավաբանական վարչություն
	

	
	

	1. Ներկայացված նախագծի ընդունման համար որպես հիմք անհրաժեշտ է ամրագրել «Նորմատիվ իրավական ակտերի մասին» ՀՀ օրենքի համապատասխան լիազորող նորմը, իսկ նախագծի 1-ին կետի 1-ին ենթակետով լրացվող նախաբանում՝ անշարժ գույքի անհատույց օգտագործման տրամադրման հիմքերը:

	     

Ընդունվել է
Նախագծի 1-ին կետի 1-ին ենթակետը լրամշակվել է:

	2. Նախագծի 1-ին կետի 2-րդ ենթակետի բ. պարբերությամբ իրականացվող փոփոխությունից ստացվում է, որ որոշման գործողության ավարտ է համարվելու 2013 թվականը՝ հաշվի առնելով գործող որոշման՝ որպես սկիզբ սահմանված ժամկետը, ուստի նման դրույթի ամրագրումը անհասկանալի է: 

	Ընդունվել է
Փոփոխություն է կատարվել՝ որոշման գործողության ավարտ սահմանելով մինչև 2026-2027 ուստարվա ավարտը:

	3.Նախագծի 1-ին կետի 3-րդ ենթակետով լրացվող դ. պարբերությամբ նախատեսվում է՝ ինստիտուտը պարտավոր է կատարել 40.000.000 ՀՀ դրամի ներդրումներ, սակայն ՀՀ կառավարության 2023 թվականի ապրիլի 21-ի N 595-Ն որոշման 4-րդ հավելվածով հաստատված պայմանների 1-ին կետի համաձայն՝ ներդրման չափը պայմանավորված է գույքի գնահատման արժեքով, որի պարագայում լրացուցիչ պարզաբանման կարիք ունի ներկայացված առաջարկի համապատասխանությունը կարգի պահանջներին:

	Պարզաբանում
 ՀՀ կառավարության 2023 թվականի ապրիլի 21-ի N 595-Ն որոշման 1-ին հավելվածի 4-րդ կետի հաստատված պայմաններով ներդրումային  ծրագիր չի պահանջվում, սակայն ՀՀ ԿԳՄՍ նախարարության կողմից գույքի անհատույց օգտագործման ժամկետի երկարացման համար դրվել է ներդրումային ծրագիր ներկայացնելու պայման՝ ուսումնական ծրագրի պատշաճ իրականացման համար անհրաժեշտ նյութատեխնիկական բազայի ապահովման և տարածքի բարելավման նպատակով:

	4.Նախագծին կից ներկայացված պետական գույքի բարելավման ծրագրի 1-ին կետի 1.10-րդ, 3-րդ կետի 3.2-րդ և 4-րդ կետի 4.2-րդ ենթակետերը անհրաժեշտ է համապատասխանեցնել ՀՀ կառավարության 2023 թվականի ապրիլի 21-ի N 595-Ն որոշման 4-րդ հավելվածով հաստատված՝ պետական գույքի անհատույց օգտագործման տրամադրման նպատակով այլ կազմակերպությունների կողմից պետական գույքի բարելավման համար ներկայացվող ծրագրի դրույթներին:

	Չի ընդունվել
Գործարար ծրագիրը վերափոխվել է ներդրումային ծրագրով, ուստի անհրաժեշտություն չկա նշված կետը համապատասխանեցնել ՀՀ կառավարության 2023 թվականի ապրիլի 21-ի N 595-Ն որոշման 4-րդ հավելվածով հաստատված դրույթներին:

	5.Նախագիծն անհրաժեշտ է համապատասխանեցնել ՀՀ կառավարության 2023 թվականի ապրիլի 21-ի N 595-Ն որոշման 1-ին հավելվածով հաստատված՝ պետական գույքի անհատույց օգտագործման տրամադրման կարգի 17-րդ և 18-րդ կետերով սահմանված պահանջներին:
	Չի ընդունվել
ՀՀ կառավարության 2023 թվականի ապրիլի 21-ի N 595-Ն որոշման 1-ին հավելվածով հաստատված պետական գույքի անհատույց օգտագործման տրամադրման կարգի 17-րդ և 18-րդ կետերով սահմանված պահանջները նոր տարածք տրամադրելուն է վերաբերում,  իսկ Նախագծով ներկայացված անշարժ գույքն արդեն իսկ անհատույց օգտագործման է տրված և կնքված պայմանագիրը ուժի մեջ է, իսկ ներկայացվող նախագծի համաձայն Պետական գույքի կառավարման կոմիտեն Ինստիտուտի հետ պետք է կնքի  2004 թվականի հունվարի 27-ին  կնքված ոչ բնակելի  տարածքի անհատույց օգտագործման պայմանագրում սույն որոշումից բխող փոփոխություններ կատարելու մասին համաձայնագիր:





